
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
রাজা প্রজ 88?
রাজাকে আমাদের হৃদয় অর্পণ করিতে চাই। ধনপ্রাণ মুরক্ষিত হওঁরাই যে প্রজার চরম চরিতার্থত, প্রভৃগণ, এ-কথা মনেও করিয়ে না । তোমরা আমাদিগকে নিতান্ত অবজ্ঞা কর বলিয়াই তোমরা বলির থাক, ইহাৱা শান্তিতে আছে ত ইহার আর কী চায়। ইহা জানিয়ে, হৃদয়ের দ্বারা মানুষের হৃদয়কে বশ করিলে সে ধনপ্রাণ স্বেচ্ছপূর্বক ত্যাগ করিতে পারে, ভারতের ইতিহাসে তাহার প্রমাণ আছে। শাস্তি নহে, মানুষ তৃপ্তি চাহে এবং দৈব আমাদের প্রতি যতই বিরূপ হউন, আমরা মানুষ । আমাদেরও ক্ষুধা দূর করিতে হইলে সত্যকার অল্পেরই প্রয়োজন হয়—আমাদের হৃদয় বশ করা ফুলর, পুনিটিভ পুলিস এবং জোর-জুলুমের কর্ম নহে। Yo
দেবই হউন আর মানবই হউন, লাটই হউন আর জ্যাকই হউন, যেপানে কেবল প্রতাপের প্রকাশ, বলের বাহুল্য, সেখানে ভীত হওয়া নত হওয়ার মতো আত্মাবমাননা, অস্তধামী ঈশ্বরের অবমাননা, আর নাই । হে ভারতবর্ষ, সেখানে তুমি তোমার চিরদিনের উদার অভয় ব্রহ্মজ্ঞানের সাহায্যে এই সমস্ত লাঞ্ছনার উর্ধের্ব তোমার মস্তককে অবিচলিত রাপো—এই সমস্ত বড়ে বড়ে নামধারী মিথ্যাকে তোমার সর্বাস্ত:করণের দ্বারা অস্বীকার করে, ইহারা যেন বিভীষিকার মুখোশ পরিয়া তোমার অন্তরাত্মাকে লেশমাত্র সংকুচিত করিতে না পারে । তোমার আত্মার দিব্যতা উজ্জলতা পরমশক্তিমত্তার কাছে এই সমস্ত তর্জন গর্জন, এই সমস্ত উচ্চপদের অভিমান, এই সমস্ত শাসন-শোষণের আয়োজন-আড়ম্বর, তুচ্ছ ছেলেথেলামাত্ৰ—ইহার যদি বা তোমাকে পীড়া দেয় তোমাকে যেন ক্ষুদ্র করিতে না পারে। যেখানে প্রেমের সম্বন্ধ সেইখানেই মত হওয়ায় গৌরব--ষেধানে সে-সম্বন্ধ নাই সেখানে যাহাই ঘটুক, অন্তঃকরণকে মুক্ত রাগিয়ে, ঋজু রাথিয়ো, দীনতা স্বীকার করিয়ো না, ভিক্ষাবৃত্তি পরিত্যাগ করিয়ো, নিজের প্রতি অক্ষুণ্ণ আস্থা রাগিয়ে । কারণ, নিশ্চয়ই জগতে তোমার একান্ত প্রয়োজন আছে— সেইজন্ত বহুদুঃখেও তুমি বিনাশপ্রাপ্ত হও নাই। অন্তের বাহ অনুকরণের চেষ্টা করিয়া তুমি যে এতকাল পরে একটা ঐতিহাসিক প্রহসন রচনা করিবার জন্য এতদিন বঁচিয়া আছ, তাহা কখনোই নহে। তুমি যাহা হইবে যাহা করিবে অন্ত দেশের ইতিহাসে তাহার নমুনা নাই—তোমার যথাস্থানে তুমি বিশ্বভুবনের সকলের চেয়ে মহং ! হে আমার স্বদেশ, মহাপর্বতমালার পাদমূলে মহাসমুদ্রপরিবেষ্টিত তোমার আসন বিস্তীর্ণ রহিয়াছে—এই আসনের সম্মুখে হিন্দু মুসলমান খ্রীস্টান বৌদ্ধ বিধাতার আহবানে আকৃষ্ট হুইয়া বহুদিন হইতে প্রতীক্ষা করিতেছে, তোমার এই আসন তুমি যখন পুনর্বার একদিন গ্রহণ করিবে, তখন আমি নিশ্চয় জানি, তোমার মন্ত্রে কি জ্ঞানের,
কি কর্মের, কি ধর্মের অনেক বিরোধ মীমাংসা হইয়া যাইবে এবং তোমার চরণপ্রান্তে
و 4 حسده لا

		 এই পাতা শেষ সম্পাদিত হয়েছে ১৬:১৯টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

